
Purushottamaproktam Kamadevarati Stotram

ಪುರುಷೋತ್ತಮಪ್ರೋಕ್ತಂ ಕಾಮದೇವರತಿಸ್ತೋತ್ರಂ

Document Information

Text title : Purushottamaproktam Kamadevarati Stotram

File name : puruShottamaproktaMkAmadevaratistotram.itx

Category : deities_misc, lakShmInArAyaNIyasaMhitA, stotra

Location : doc_deities_misc

Proofread by : PSA Easwaran

Description/comments : lakShmInArAyaNIyasaMhitA | khaNDa 3 | adhyAya 63/79-93||

Latest update : February 28, 2026

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

February 28, 2026

sanskritdocuments.org



Purushottamaproktam Kamadevarati Stotram

ಪುರುಷೋತ್ತಮಪ್ರೋಕ್ತಂ ಕಾಮದೇವರತಿಸ್ತೋತ್ರಂ

ಶ್ರೀಪುರುಷೋತ್ತಮಉವಾಚ .

ಚೈತ್ರಮಾಸೇ ಶುಕ್ಲಪಕ್ಷೇ ಹ್ಯೇಕಾದಶ್ಯಾಂ ಪ್ರಗೇ ಶುಭೇ .

ಗತ್ವಾಽಽರಾಮೇ ಗ್ರಹೀತವ್ಯಾ ದಿವ್ಯಾ ದಮನಮಂಜರೀ ..೭೯..

ಗುರ್ವಾಜ್ಞಯಾ ಪ್ರಕರ್ತವ್ಯಂ ಪೂಜನಂ ದಮನಸ್ಯ ವೈ .
ದಮನೇ ತಿಷ್ಠತೇ ಕಾಮದೇವಶ್ಚ ರತಿಸಂಯುತಃ ..೮೦..

“ಕಾಮದೇವ ನಮಸ್ತೇಽಸ್ತು ತ್ವಂ ಸದಾ ಪುರುಷೋತ್ತಮಃ .
ಹರಿಂ ಕಾಮಂ ವಿಚಿನೋಮಿ ಕೃಪಾಂ ಕುರು ಮಮೋಪರಿ” ..೮೧..

ಗೀತವಾದಿತ್ರನಿರ್ಘೋಷೈರಾನೇತವ್ಯೋ ಗೃಹಂ ಪ್ರತಿ .

ಅಧಿವಾಸನಪೂರ್ವಂ ಚ ಸರ್ವತೋಭದ್ರಮಂಡಲೇ ..೮೨..

ಸ್ಥಾಪಯಿತ್ವಾ ಹರಿಂ ಕಾಮಂ ರತಿಂ ಚ ದಮನದ್ರುಮಂ .

ಆಚ್ಛಾದ್ಯ ಶ್ವೇತವಸ್ತ್ರೇಣ ಪೂಜಯೇತ್ ಕನ್ಯಕಾ ಪ್ರಿಯೇ ..೮೩..

ಕ್ಲೀಂ ಕಾಮದೇವಾಯ ನಮೋ ಹ್ರೀಂ .

ರತ್ಯೈ ಚ ನಮೋ ನಮಃ .
ಪೂರ್ವಸ್ಯಾಂ ಹ್ರೀಂ ಚ ಕಂದರ್ಪಂ ಪೂಜಯಾಮಿ ನಿಶಾಽಽಗಮೇ ..೮೪..

ಗಂಧಪುಷ್ಪಾಕ್ಷತಧೂಪದೀಪನೈವೇದ್ಯಕೈಃ ಶುಭೈಃ .
ಆರಾರ್ತ್ರಿಕಾದಿಭಿರ್ದೈವಂ ಪೂಜಯಾಮಿ ಪತಿಂ ಪ್ರಭುಂ ..೮೫..

ಮದನಾಯ ನಮಃ ಪ್ರಾಚ್ಯಾಂ ಮನ್ಮಥಾಯ ನಮೋಽಗ್ನಿಕೇ .

ಕಂದರ್ಪಾಯ ನಮೋಯಾಮ್ಯೇಽನಂಗಾಯ ನಮೋ ನೈರೃತೇ ..೮೬..

ವಾರುಣ್ಯಾಂಮೋಹನಾಯ ನಮಃ ಸ್ಮರಾಯ ನಮೋಽನಿಲೇ .

ಕೌಬೇರ್ಯಾಮೀಶ್ವರಾಯ ನಮಃ ಪುಷ್ಪಬಾಣಾಯೈಶಾನ್ಯಾಂ ನಮಃ ..೮೭..

ಸರ್ವದಿಕ್ಷು ನಮಸ್ಕೃತ್ಯ ಮಾಂ ಕನ್ಯಾ ಪೂಜಯೇತ್ ತತಃ .
“ಓಂ ಕಂದರ್ಪಪುರುಷಾಯ ವಿದ್ಮಹೇ ಕಾಮದೇವಾಯ ಧೀಮಹಿ .

ತನ್ನೋಽನಂಗಃ ಪ್ರಚೋದಯಾತ್” ..೮೮..

ಇತಿ ಚಾಷ್ಟೋತ್ತರಶತಜಪಾನ್ ಕುರ್ಯಾದ್ಧಿ ಸನ್ನಿಧೌ .

(Above mantra to be uttered .. 108 times)

ನಮೋಽಸ್ತು ಕಾಮಪತಯೇ ಪುಷ್ಪಶರಾಯ ತೇ ನಮಃ ..೮೯..

ಪುರುಷೋತ್ತಮಪ್ರೋಕ್ತಂ ಕಾಮದೇವರತಿಸ್ತೋತ್ರಂ

ಮನ್ಮಥಾಯಾಽಽನಂದದಾತ್ರೇ ನಮೋ ರತಿಕರಾಯ ತೇ .

ಪ್ರೀತಿದಾಯ ನಮಸ್ತೇಽಸ್ತು ಸರ್ವಬೀಜಾಯ ತೇ ನಮಃ ..೯೦..

ಕಾಂತಾಯ ಕಾಂತರೂಪಾಯ ಸರ್ವವಾಸಾಯ ತೇ ನಮಃ .
ಪುರುಷೋತ್ತಮರೂಪಾಯಾಽನಂಗದೇವಾಯ ತೇ ನಮಃ ..೯೧..

ಅನಾದಿಶ್ರೀಕೃಷ್ಣನಾರಾಯಣ ವಾಂಚ್ಛಿತಕಾಮದ .

ಹೃತ್ಸ್ಥಾನ್ ಪೂರಯ ಕಾಮಾನ್ಮೇ ಪ್ರಭೋ ಕಾಮೇಶ್ವರೀಪ್ರಿಯ” ..೯೨..

ಸ್ತುತ್ವೈವಂ ಮಂಜರೀ ವಾರಿ ದಾತವ್ಯೇ ಮಮ ಪಾದಯೋಃ .
ಗೀತವಾದಿತ್ರನೃತ್ಯೈಶ್ಚ ಕರ್ತವ್ಯಶ್ಚೋತ್ಸವೋ ಮಹಾನ್ ..೯೩..

ಇತಿ ಶ್ರೀಲಕ್ಷ್ಮೀನಾರಾಯಣೀಯಸಂಹಿತಾಯಾಃ ದ್ವಾಪರಯುಗಸಂತಾನಾತ್ಮಕಸ್ಯ
ತೃತೀಯಖಂಡೇ
೬೩-ಅಧ್ಯಾಯಾಂತರ್ಗತಂ ಪುರುಷೋತ್ತಮಪ್ರೋಕ್ತಂ ಕಾಮದೇವ-ರತಿಸ್ತೋತ್ರಂ
ಸಂಪೂರ್ಣಂ .

ಲಕ್ಷ್ಮೀನಾರಾಯಣೀಯಸಂಹಿತಾ .ಖಂಡ ೩.ಅಧ್ಯಾಯ ೬೩/೭೯-೯೩..

